
内容概要

　　《中国佛教史》为二十世纪上半叶中国近代教育家、佛教家蒋维乔居士在日本学者境野哲先生《
支那佛教史纲》基础上撰写的著作，对民国以后的中国佛教研究曾起过积极的作用，堪称经典，不失
为一本了解中国佛教历史的基本读物。
特点为简要系统，不乏卓识；语言畅达，不失曲雅风趣；资料丰富，存厥存疑。
《中国佛教史》借资于东籍，筚路蓝缕，不无为国人自己的佛教研究开辟道路之意。

章节摘录

　　北魏太祖道武帝，亲政之暇，以奉佛为大事；所过郡国，若见沙门皆致敬，禁军旅毋得有犯；且
下诏曰：“佛法之兴，其来远矣；济益之功，冥及存亡。
神踪遗法，信可依凭。
其敕有司，于京城建饰容范，修整寺舍，令信向之人，有所依止。
”时天兴元年也。
并设置僧官，任命法果为沙门统，太宗明元帝，更尊法果为辅国宜城子忠信侯，加以殊遇。
法果固辞不受。
迨人寂后，追赠光寿将军赵郡胡灵公；觅其出家前所生子名猛者，令袭其爵。
虽云法果之德所致，亦足证二帝信佛之笃矣。
至太武帝则为道教徒所煽惑，遂一反前代之所为。
　　太武帝即位之初，尊崇佛教，颇染父祖余习。
有玄高者，深通禅法，受帝之招，来自凉州。
帝深契之，命为太子晃师。
时司徒崔浩，极崇道教；信方士寇谦之。
帝本好老庄书，朝夕玩味。
故浩常以道教仙化之说进，且极言佛教之短。
佛之教义，帝本不深悉，遂信浩言，改年号为太平真君。
会帝讨盖吴盖音閣。
至长安；偶入佛寺，从者见沙门室有兵器，出告于帝；帝怒，命有司按诛之；发见沙门皆饮酒，藏酿
具；造窟室，匿妇人；牧守富人，所施财宝，积累巨万。
浩因请帝诛沙门毁经像；帝从之；悉杀长安沙门；焚烧经卷佛像。
帝还都平城，更发诏敕，四方悉如长安法，烧寺舍经像，悉杀僧尼。
其诏敕中有曰：“愚民无识，信伪惑妖；私养师巫，挟藏谶记。
沙门之徒，假西域虚诞，坐致妖孽；非所以一齐政化，布淳德于天下也。
自王公以下，至于庶人，有私养沙门者，限今年二月十五日，过期不出沙门身死，容止者诛一门。
”此据《广弘明集》所引者。
《魏书》、《佛祖通载》所引，则甚有异同，今不详列，仅就《佛祖通载》所引者比较之。
《佛祖通载》曰：“有司宣告征镇将军刺史，诸有浮图形像及一切经，皆击破焚烧，沙门无少长，悉
坑之。
”时太子晃信佛颇笃。
浩恐太子后将不利于己；乃在帝前谮太子有异志而幽杀之。
太子师玄高坐罪凉州。
沙门慧崇，尚书韩万德师也；亦被捕处死。
是役也，称魏武之法难；北地法踪，一时遂绝；实太平真君七年事也。
　　太武帝崩，文成帝即位，发出敕令，再兴佛教。
其文曰：“世祖太武，德泽遐被；沙门道士，往往成林。
而寺舍之中，致有凶党。
先朝按治，戮其有罪。
所司失旨，一切禁断。
”后献文帝复力护佛教；召道士姜斌，与融觉寺昙谟辩论；怒其虚妄惑人，拟处以死刑；赖菩提流支
谏之；始释。
帝又于五级大寺，用赤金二十五万斤，铸丈六释迦像五躯；为道武帝以来五帝造福。
应沙门昙曜之请，在京西武州西山石壁，造石窟五处，各镌六七丈佛像于其中，雕饰奇伟，冠绝万代
。
又于长安北台建永宁寺，起七重塔；又于天宫寺用赤金十万斤、黄金六百斤，铸四十三尺释迦大像；

更建石塔三重高十丈，实京华壮观也。
至孝文帝护持佛教益笃。
自后累代建寺施僧，事迹甚多，不遑枚举。
此实为佛教隆盛达于极点之时期。
　　文宣帝，北齐创造天子也；归依僧稠禅师，奉佛尤力。
僧稠忽被“黑人之谶”之嫌疑。
黑人谶历史详后。
适南朝梁武帝提倡佛法，屏斥道教，道教徒来北齐者极多，与佛教龃龉，在所不免。
道士陆修静自梁来，欲兴道教；帝意稍动，使道、佛二教辩论；沙门昙显胜焉。
自是北齐遂禁道教，而佛教益盛矣。
　　⋯⋯

